
5, జులై 2026, ఆదివారం భారత్ సమాచార్

బాలికలతో అనుచిత ప్రవర్తన.. HMపై పోలీసులకు ఫిర్యాదు

భారత్ సమాచార్, విశాఖపట్నం జిల్లా: పెందుర్తి  మండలం

సరిపల్లి  మండల పరిషత్ ప్రాథమిక పాఠశాలలో

ప్రధానోపాధ్యాయుడిపై విద్యార్థి నుల పట్ల అనుచితంగా

ప్రవర్తిం చారనే ఆరోపణలు తీవ్ర కలకలం రేపాయి.

పాఠశాలలో చదువుతున్న కొందరు బాలికలు
ప్రధానోపాధ్యాయుడి ప్రవర్తన కారణంగా పాఠశాలకు

వెళ్లేందుకు నిరాకరించడంతో ఈ విషయం వెలుగులోకి

వచ్చింది. పిల్లల నుంచి విషయం తెలుసుకున్న తల్లి దండ్రులు

ఆగ్రహం వ్యక్తం  చేస్తూ  పాఠశాల వద్దకు చేరుకుని నిరసన

తెలిపారు.

తల్లి దండ్రుల కథనం ప్రకారం, పాఠశాలలో సుమారు 37

మంది విద్యార్థు లు చదువుతుండగా, గత ఏడాది నుంచి

ప్రధానోపాధ్యాయుడిగా బాధ్యతలు నిర్వహిస్తున్న వ్యక్తి

కొందరు బాలికల పట్ల అసభ్యకరంగా ప్రవర్తి స్తున్నారని

ఆరోపించారు. అలాగే బాలురను తీవ్రంగా కొట్టేవారని

కూడా పేర్కొన్నారు. ఈ పరిస్థి తులతో భయాందోళనకు

గురైన విద్యార్థు లు తమ తల్లి దండ్రులకు జరిగిన విషయాన్ని

వివరించడంతో సంఘటన బయటపడింది.

ఘటన సమయంలో ప్రధానోపాధ్యాయుడు అనారోగ్య

కారణాలతో ఇబ్బం దులు ఎదుర్కొంటున్నారని, ఆయనకు

పక్షవాతం, మూర్ఛ వ్యాధి ఉండటంతో పాటు మానసిక

ఆరోగ్యం కూడా సరిగా లేదని సహచర ఉపాధ్యాయులు

తల్లి దండ్రులకు వివరించినట్లు  సమాచారం. అదే కారణంతో

తన స్థా నంలో మరొకరిని బోధన కోసం

నియమించుకున్నట్లు  కూడా వారు తెలిపారు. అయితే

ఆరోగ్య పరిస్థి తి ఏదైనా సరే విద్యార్థు ల భద్రతకు భంగం

కలిగించే చర్యలను ఏమాత్రం సహించబోమని తల్లి దండ్రులు

స్పష్టం చేశారు.

ఈ ఘటనపై ప్రధానోపాధ్యాయుడిని వెంటనే సస్పెండ్
చేయాలని తల్లి దండ్రులు డిమాండ్ చేస్తూ  పెందుర్తి

పోలీసులకు ఫిర్యాదు చేశారు. ఈ వ్యవహారాన్ని మండల,

జిల్లా విద్యాశాఖ అధికారుల దృష్టికి తీసుకెళ్లినట్లు  పోలీసులు

తెలిపారు. ప్రాథమిక విచారణ చేపట్టి , ఫిర్యాదులోని

ఆరోపణలకు సంబంధించిన వాస్త వాలను నిర్ధారించిన

అనంతరం చట్టపరమైన చర్యలు తీసుకుంటామని

అధికారులు వెల్లడించారు. విచారణ పూర్తయ్యే వరకు

ఆరోపణలను నిర్ధారిత నిజాలుగా పరిగణించరాదని కూడా

స్పష్టం చేశారు.

